
MARKETING STRATEGIYASI: 
RAQOBATCHILIK 
SHAROITIDA TADBIRKORLIK 
FAOLIYATINI YURITISHNING 
RIVOJLANTIRILISHI
Kutbitdinova Moxigul Inoyatovna
I.f.n., TDIU dosenti

Matrizayeva Dilaram Yusubayevna
PhD, TDIU dotsenti

Annotatsiya: Maqolada raqobatchilik sharoitida strategik marketing konsepsiyasiga asoslangan korxonalar marketing 
strategiyasi va marketing xizmatining o‘zaro bog‘liqligi o‘rganilgan, shuningdek, strategik marketing korxonani iste’mol-
chiga e’tiborini qaratishi, buning uchun iste’mol qiymatiga ega bo‘lgan va bozorga moslashadigan korxonani yuzaga 
keltirish jarayonlariga e’tibor qaratilgan.

Kalit so‘zlar: bozor iqtisodiyoti raqobatchilik, xo‘jalik subyektlari, marketing, strategik marketing, korxona strategiyasi korx-
onalar marketing strategiyasi, marketing xizmati, iste’mol qiymati.
Abstract: The article examines the relationship between the strategy and the status of the marketing service in enterprises 
in a competitive environment, based on the concept of strategic marketing, and draws attention to strategic marketing, 
which focuses the attention of the enterprise on the consumer, contributing to the creation of a consumer value and a 
market-oriented enterprise.

Key words: market economy competitiveness, business entities, Marketing, Strategic Marketing, Enterprise Strategy 
enterprises marketing strategy, marketing service, consumer value.
Аннотация: В статье изучаются вопросы взаимосвязи стратегии и статуса службы маркетинга на предприятиях 
в условиях конкуренции, основанный на концепции стратегического маркетинга, а также обращено внимание на 
стратегический маркетинг, который концентрирует внимание предприятия на потребителе, способствующему на 
создании потребительской ценности и рыночно ориентированного предприятия.

Ключевые слова: рыночная экономика конкуренция, хозяйствующие субъекты, маркетинг, стратегический мар-
кетинг, стратегия предприятия маркетинговая стратегия предприятий, маркетинговая служба, потребительская 
стоимость.

K I R I S H
Marketing strategiyasi tadbirkorlik faoliyatini asosi bo‘lib, tovarning ishlab chiqaruvidan iste’molgacha 

bo‘lgan yo‘lini belgilab beradigan jarayondir. U mahsulotni ishlab chiqarish va sotishning kompleks tizimi bo‘lib, 
xaridorning talab va ehtiyojini har tomonlama o‘rganishga asoslanadi. Bu jarayon o‘zgarib turadigan bozorga 
moslashib borish tizimi bo‘lib hisoblanadi. Ishlab chiqarish va umuman xo‘jalik yuritishga marketing strategiyasi 
nuqtayi nazaridan yondashish xaridorga ta’sir qilishning keng jabhalarini o‘z ichiga oladi. Marketing bo‘limiga 
qolgan barcha bo‘limlarni o‘zaro bog‘lovchisi, ishlab chiqarishning boshida turuvchi asosiy bo‘g‘in sifatida qaral-
ishi lozim. Ularning birgalikdagi hamkorligi natijasida bozor tadqiq qilinadi, korxonaning biznes sohasidagi yangi 
imkoniyatlari izlanadi, marketing strategiyasi va taktikasi yaratiladi, reklama va tovarlar harakati bo‘yicha aniq 
chora-tadbirlar ishlab chiqiladi, baholar o‘rnatish amalga oshiriladi, rejalar yaratiladi va uning bajarilishi ustidan 
nazorat olib boriladi [1]. Marketing strategiyasining eng asosiy vazifalaridan biri kafolatlangan yuqori sifatli, 
xaridor talabiga javob beradigan raqobatbardosh mahsulot ishlab chiqarishni va sotishni tashkil qilish hamda 
yo‘lga qo‘yishdir. Bu o‘rinda iqtisodiyotni boshqarishda marketing unsurlaridan biri reklamaning o‘rni beqiy-
osdir [2]. Yaxshi tashkil etilgan marketing strategiyasi bozor talabini oldindan ko‘ra bilish va bozor sharoitida 
xaridorlar oqimini boshqara olish imkonini beradi. marketing strategiyasi tadbirkorlik faoliyati mahsulot, xizmat 
turi, ijtimoiy faoliyatning biror turini ommalashtirish maqsadida qilingan strategiyasini ishlab chiqadi

tabiiy monopoliya sharoitlarida iste’molchilarning huquqlari va qonuniy manfaatlari kamsitilishiga olib keladigan 
yoki olib kelishi mumkin bo‘lgan harakatlarni nazorat qilishni amalga oshirish hamda ularga chek qo‘yish bilan 
bog‘liq bo‘lgan, raqobat sohasidagi munosabatlarni tartibga solishda O‘zbekiston Respublikasining 2023-yil 
3-iyuldagi “Raqobat to‘g‘risida”gi O‘RQ-850-son qonuni bilan belgilab berildi. Raqobat – xo‘jalik yurituvchi sub-
yektlarning (raqobatchilarning) musobaqalashuvi bo‘lib, bunda ularning mustaqil harakatlari ulardan har bir-
ining tovar yoki moliya bozoridagi tovar muomalasining umumiy shart-sharoitlariga bir tomonlama tartibda ta’sir 
ko‘rsatish imkoniyatini istisno etadi yoki cheklaydi

Tadbirkorlik faoliyati raqobat sohasidagi asosiy prinsiplar quyidagilardan iborat: insofli raqobat; qonuniylik; 
iste’molchilar huquqlari va qonuniy manfaatlarining ustuvorligi; shaffoflik; tenglikdir.

So‘nggi yillarda mamlakatimizda tadbirkorlikni rivojlantirishni kompleks qo‘llab-quvvatlashning “uzluksiz 
zanjirini” yaratish bo‘yicha tizimli ishlar amalga oshirib kelinmoqda. O‘zbekiston Respublikasi Prezidentining 
2023-yil 10 noyabrdagi “Kichik va o‘rta biznesni moliyaviy qo‘llab-quvvatlash tizimini takomillashtirish cho-
ra-tadbirlari to‘g‘risida”gi PF-193-son Farmonida moliya bozorida resurslarning yuqori foiz stavkalari saqlanib 
qolayotgan sharoitda tadbirkorlik loyihalarini moliyalashtirishning yangicha va muqobil instrumentlarini yarat-
ishga, xususan tadbirkorlik loyihalariga ulush kiritish va xizmatlar ipotekasini joriy etishga, kafillik yordamini 
taqdim etishni kengaytirishga, jahon tajribasi asosida tashkil etish va tadbirkorlik subyektlariga ko‘maklashish 
bo‘yicha kompleks tizimni yaratildi.

2023-yil 18-avgust kuni o‘tkazilgan O‘zbekiston Respublikasi Prezidentining tadbirkorlar bilan ochiq mulo-
qoti doirasida belgilangan ustuvor vazifalar ijrosini ta’minlash, shuningdek, soliqlarni o‘z vaqtida to‘lab, qonun-
chilik talablariga amal qilgan holda faoliyat yuritayotgan tadbirkorlik subyektlariga yanada qulay shart-sharoitlar 
yaratish va ularni rag‘batlantirish maqsadida 2024-yil 23-yanvardagi PQ-39-son qarori bilan Tadbirkorlik sub-
yektlarining barqarorlik reytingini joriy etildi. Reyting doirasida tadbirkorlik subyektlari quyidagi:

■ “AAA”, “AA” va “A” toifalar – yuqori barqarorlik reytingi;

■ “BBB”, “BB” va “B” toifalar – o‘rta barqarorlik reytingi;

■ “CCC”, “CC” va “C” toifalar – qoniqarli barqarorlik reytingi;

■ “D” toifa – quyi barqarorlik reytingi toifalarga ajratildi.

Tadbirkorlik faoliyatini marketing strategiyasini ifodalashda quyidagi elementlar hisobga olinishi lozim: bir 
yoki bir nechta maqsadli segmentlarni aniqlash; salohiyatli raqobatchilarga nisbatan tanlangan tarzda mahsu-
lotni joylashtirish; muvaffaqiyatli sotish kanallarini tanlash; reklama va sotuvni rag‘batlantirish; bozorni tadqiq 
etish1 kabi faoliyatni yo‘lga qo‘yish eng asosiy masala hisoblanib, uni hal etish yo‘llari va usullari har doim tako-
millashib borishga moyil bo‘lgan.

M U A M M O N I N G  O ‘ R G A N I L G A N L I K  D A R A J A S I
Milliy iqtisodiyotda marketing strategiyasidan foydalanish masalalariga mamlakatimizdagi va xorijlik iqti-

sodchi olimlar tomonidan chuqur tadqiq qilingan. Hozirgi vaqtda adabiyotlarda strategik tadqiqot olib borish 
bosqichida strategik marketingni ishlab chiqishning an’anaviy sxemalari to‘liq yoritilgan bo‘lib, F.Kotler B.Karlof, 
J.Lambenlar firmaning strategik rejalashtirilishi firmaning aniq ifodalangan dasturiy bayonotiga, yordamchi 
maqsadlar va vazifalarni mo‘ljallashiga, sog‘lom xo‘jalik portfeli va o‘sish strategiyasiga tayanishi haqidagi 
fikrlarni bayon qilish borasida tadqiqotlar olib borganlar [3,4,5]. N.B.Safronovaning fikriga ko‘ra, mahsulot ishlab 
chiqaruvchi korxonalarning bozor faoliyatini samarali tashkil etishda marketing tadqiqoti usullaridan foydala-
nish, bozor tadqiqotlarini iste’molchilarga yo‘naltirilgan konsepsiyalar asosida tashkil etish, raqamli market-
ingdan foydalanish, axborotlarni yig‘ish, qayta ishlash va tahlil qilishning zamonaviy usullarini qo‘llash, inno-
vatsiyalar asosida tadqiqotlar samaradorligini oshirish orqali uzoq muddatli marketing strategiyalarini ishlab 
chiqish, mahalliy brendlarni shakllantirish asoslarini takomillashtirish bo‘yicha tadqiqotlarga urg‘u bergan. [6]

Shu bilan bir vaqtda, marketing strategiyasi va uni tahlili sohasidagi tadqiqotlarning muhimligini qayd etgan 
holda, shuni aytish kerakki, hozirgi bosqichda uni qo‘llash bilan bog‘liq bir qator nazariy va uslubiy masalalar 
O‘zbekiston olimlari A.Sh.Bekmurodov, D.J.Jalolova, Sh.J.Ergashxodjayeva, M.Yusupov, M.A.Ikramov, L.T.Ab-
duxalilovalar tomonidan o‘rganilgan [7,8,11,12,13]. Marketing strategiyasi metodologiyasini amaliyotda yanada rivo-
jlantirish ilmiy tadqiqot ishlarida ko‘rib chiqilgan bo‘lib, bu esa o‘z navbatida tadbirkorlik faoliyatining iqtisodiy 
samaradorligini oshirishga xizmat qiladi.

1 Ламбен Ж. Стратегический маркетинг. Европейская перспектива. / Пер. с франц. – СПб.: Наука, 1996. С. 276.



T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

290 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2024-yil, may.  № 5-son.

T A D Q I Q O T  M E T O D O L O G I YA S I
Tadqiqotning nazariy-uslubiy asosi tadbirkorlik faoliyatining moddiy-texnika bazasini rivojlantirishning ilm-

iy-metodik tamoyillarini ishlab chiqish va takomillashtirish, tadbirkorlik faoliyatida davlat tomonidan tartibga sol-
ishning iqtisodiy mexanizmining faoliyat ko‘rsatishi sohasidagi mahalliy va xorijiy olimlarning ishlari bo‘ldi.

Ilmiy maqolaning metodologiyasi asosi iqtisodiyotni rivojlantirishning ilmiy-metodik tamoyillarini ishlab 
chiqish va takomillashtirish, ilmiy va tobora ommalashib borayotgan manbalarni tahlil qilishdan boshlab, biznes 
va tadbirkorlik faoliyatida marketing tahlilini qo‘llashning nazariy va uslubiy asosini mahalliy va xorijiy olimlar 
va amaliy iqtisodchilarning marketing faoliyatini tartibga solish va erkin tadbirkorlik sharoitida raqobatni himoya 
qilish, markazlashgan ma’muriy boshqaruvdan boshqaruvning bozor usullariga o‘tish muammolariga bag‘ish-
langan ishlari tashkil etdi.

T A H L I L  V A  N A T I J A L A R
Hozirgi rivojlanish jarayonida strategik marketing korxona faoliyati samaradorligini oshirishga qaratilgan 

bo‘lib, undagi barcha o‘zgarishlarni qamrab oladi. Bu yerda strategik marketingning maqsadi bozorga yo‘nalti-
rilgan strategiyani yuzaga keltirish orqali faqat iste’mol qiymatiga ega bo‘lgan mahsulot va xizmatni shakllant-
irishdan iboratdir. Chunki, strategik marketing korxonani uning tashqi muhiti bilan bog‘laydi, va shuning uchun 
ham marketing funksiyasi umuman korxona faoliyatining fundamental asosi sifatida yuzaga chiqishi kuzatiladi, 
shu sababli ham strategik marketing korxonalar xizmat marketingining eng yuqori darajadagi ko‘rsatkichlaridan 
biri hisoblanadi.

Ilmiy va o‘quv adabiyotlarida “strategik marketing” tushunchasi paydo bo‘lganiga hali ko‘p bo‘lgani yo‘q. 
Korxonalar va butun mamlakat iqtisodiyotiga rahbarlik qilishning ma’muriy-buyruqbozlik usullari uzoq muddat 
hukmronlik qilganini hisobga olsak, bunga ajablanmasa ham bo‘ladi. Uzoq vaqt davomida bozordagi aksariyat 
xo‘jalik yurituvchi subyektlar ongida marketing ishlab chiqarilgan tovarni bozor tomon harakatlantirish uchun 
mo‘ljallangan vositalar majmui sifatida mavjud bo‘lib kelgan. Bu yerda korxonalar uchun marketing xizmatini 
yo‘lga qo‘yilishi va undan maqsadli foydalanish eng asosiy vazifalardan biridir. 1-jadvalda marketing xizmati-
ning turli darajalariga qarab beriladigan nomlari va miqdor baholarini shakllantirish jarayonlari qayd qilingan 
bo‘lib, bu ko‘rsatkichlar korxona faoliyati samaradorligini aniqlashda oldingi marralardan biriga chiqadi.

1-jadval: Tadbirkorlik faoliyatida marketing xizmatining darajalarini baholash*

Marketing xizmatining firma ichidagi darajasini 
baholash

Marketing xizmatining darajasini 
baholash ko‘rsatkich

Marketing xizmatining 
darajasi

Marketing bilan qoplangan faoliyat yo‘q 0 Marketingdan foydalanmaydi

Marketing tijorat xizmatiga kiradi 1 Tasodifiy marketing

Marketing xizmati va o‘tkazish bir xil ta’sirga ega 2 Boshlang‘ich marketing

O‘tkazish faoliyati marketing nazorati asosida 
amalga oshiriladi 3 To‘liq marketing

Marketing – korxonaning asosiy funksiyasi 4 Strategik marketing

*Muallif ishlanmasi

Bu yerda jadvaldan ko‘rinib turibdiki, strategik marketing hozirgi vaqtda eng yuqori darajaga ega bo‘lib, 
unga yetish uchun har bir korxona harakat qilishi lozim bo‘ladi. Lekin sodir bo‘ladigan o‘zgarishlarga korxo-
naning bozorga yo‘naltirilgan strategiyasi xususiyatlarini hisobga olgan holda erishish eng zarur jarayondir. 
Iqtisodiyotning barcha ishtirokchilari o‘zaro raqobatlashib, ijtimoiy faoliyat jarayonida manfaatlar to‘qnashuvi 
yuz beradi. Ana shu to‘qnashuvda kuchlilar yutib chiqadi, zaiflar mag‘lub bo‘ladi yoki har ikkala tomon mavjud 
shart-sharoitlardan kelib chiqib, o‘zaro manfaatli bitim tuzadi. Nima sababdan raqobat yuz beradi?

Raqobatning asosiy sababi, yuqorida ta’kidlab o‘tilganidek manfaatlarning mavjudligidir. Har bir kishining 
mavjudligi esa uning mulki doirasida alohidalashadi. Har bir kishi o‘z manfaati yo‘lida harakat kiladi. Shunday 
qilib, “Raqobat iqtisodiy faoliyat ishtirokchilarining o‘z manfaatlaridan kelib chiqib, yuqori daromad olish imkoni-
yatiga, nufuzli mavqeiga ega bo‘lish uchun boshqalar bilan bellashuvi, kurashidir”2.

2 Tojiboyeva D. Iqtisodiyot nazariyasi. ‒ T.: O‘qituvchi, 2002, 239-b.

SMana shunday rag‘batlantiruvchi omillardan biri raqobat munosabatlarining yuzaga kelishi va subyek-

tlar o‘rtasida xaridor bozori uchun sof iqtisodiy kurash turlari sodir bo‘lishidir. Haqiqatan ham bozor iqtisodiy-
otida tovarning tijorat yutug‘i uchun asosiy omil uning raqobatbardoshligi va iqtisodiy barqarorligi hisoblanadi. 
Korxona raqobatbardoshligi va iqtisodiy barqarorlik kategoriyalari juda murakkab va bir-biri bilan bog‘langan. 
Raqobatbardoshlik faqat iqtisodiy barqarorlik mavjud bo‘lgandagina sodir bo‘ladi. Iqtisodiy barqarorlikka juda 
ham ko‘plab ichki va tashqi omillar ta’sir ko‘rsatadi va korxonaning rivojlanish istiqbollarini, ayniqsa, raqobat 
muhitida g‘olib chiqish imkoniyatini yaratadi.

Shundan kelib chiqqan holda, marketing nazariyasiga binoan strategik marketingning asosiy maqsadi raqo-
batchilarga nisbatan ishonchli ustunlikka ega bo‘lishdir3. Uning asosiy vazifasi esa uzoq muddatda kompaniya 
foydasi yuqori bo‘lishini ta’minlash mavjud resurslarga tayangan holda rivojlanishning borilayotgan yo‘lidan farq 
qiladigan yo‘lini ishlab chiqish sanaladi. Strategik marketingda kompaniya barcha qiziqishlari va imkoniyatlari 
hisobga olinishi hamda texnologik, moliyaviy va boshqaruv sinergizm samarasidan foydalanish zarur. Ushbu 
strategiya korxona funksional strategiyasi (ishlab chiqarish, marketing, investitsiyaviy, kadr va h.k.)ni ishlab 
chiqish uchun asos vazifasini o‘taydi.

Hozirgi vaqtda adabiyotlarda strategik tadqiqot olib borish bosqichida strategik marketingni ishlab chiqish-
ning an’anaviy sxemalari to‘liq yoritilgan. Ammo bu kabi yondashuvlar faqat uslubiy darajada qolgan, chunki har 
bir korxona noyob xususiyatga ega. Shu nuqtayi nazardan F.Kotler firmaning strategik rejalashtirilishi haqida 
quyidagi: “Firmaning maqsadlari uning mavjud imkoniyatlari bilan marketing sohasida muvaffaqiyat qozonish 
imkoniyati o‘rtasidagi strategik muvofiqlikni yaratish va saqlash bo‘yicha boshqaruv jarayonidir. Strategik 
rejalashtirish firmaning aniq ifodalangan dasturiy bayonotiga, yordamchi maqsadlar va vazifalarni mo‘ljal-
lashiga, sog‘lom xo‘jalik portfeli va o‘sish strategiyasiga tayanadi”4 degan fikrni bildiradi.

Ushbu fikrni qo‘llab-quvvatlagan holda, shuni ta’kidlaymizki, har bir korxonaning muvaffaqiyatli rivojlan-
ishi, u tomonidan aholi va boshqa iste’molchilar uchun zarur mahsulotlarni eng maqbul narxda ishlab chiqa-
rish, harajatlar bilan foyda o‘rtasidagi nisbatlarning optimal ravishda ekanligi va korxonani kelajakda yanada 
faol amal qilish shartlari bilan belgilanishini qayd qilishimiz darkor. Chunki aholi tomonidan bildirilgan umumiy 
talablar rag‘batlantiruvchi omil hisoblanadi. Mana shunday rag‘batlantiruvchi omillardan biri raqobat munos-
abatlarining yuzaga kelishi hisoblanadi va bu jarayon subyektlar o‘rtasida xaridor bozori uchun sof iqtisodiy 
kurash turlarining sodir bo‘lishiga olib keladi.

Strategik g‘oyalar, jumladan strategik marketing firmaning harakat dasturiga aylanishi kerak bo‘lib, bu das-
turda strategik maqsadlar aniqlanadi va tanlangan rivojlanish strategiyasining amalga oshirilishini ta’minlovchi 
vositalar belgilanadi. Firmaning yaqin kelajakdagi muvaffaqiyatini, avvalo, uning joriy faoliyatidagi turli yo‘nal-
ishlarning moliyaviy jihatdan qay darajada muvofiqlashtirilganligini belgilaydi. Uning uzoq kelajakdagi rivojlan-
ishi va taraqqiy etishi esa bozordagi o‘zgarishlarni o‘z vaqtida oldindan ko‘ra bilish hamda o‘z tarkibi va tovar 
portfeli imkoniyatlarini tegishli ravishda bunga moslashtira olish qobiliyatiga bog‘liq bo‘ladi. Bunday strategik, 
faol fikrlar samarali bo‘lishi uchun ular izchil bo‘lishi va “kelajakni tashkil qilish”ga, ya’ni kutilayotgan natijalarga 
olib keladigan harakatlarga qaratilgan bo‘lishi lozim.

Shuni ta’kidlash lozimki, yuqorida qayd qilinganlarga asoslanib, tadbirkorlik subyektlari faoliyatining sifati, 
ularning iqtisodiy naflilik holati va darajasini miqdoriy o‘lchash yo‘li bilan aniqlash maqsadga muvofiqligi ilmiy 
adabiyotlarda o‘z aksini topgan. Faoliyatni yuritish va boshqarishda mavjud ko‘rsatkichlardan foydalana olish 
xususiyati va ehtiyojlarning qondirilish ko‘lami bo‘yicha korxonalar daromadlarini quyidagi iqtisodiy samara-
dorlik holatiga qarab ajratish mumkin:

● iqtisodiy nochor faoliyat;

● korxona egasining manfaati darajasidagi samaradorlik, ya’ni iqtisodiy yetuk faoliyat;

● korxona egasi va yollanma ishchilar manfaati darajasidagi samaradorlik, ya’ni iqtisodiy rivojlangan 
faoliyat;

● ijtimoiy samaradorlik, ya’ni istiqbolli faoliyat;

● qo‘shilmagan samaradorlik, ya’ni noqonuniy tadbirkorlik yo‘li bilan olib borilgan ishlar ko‘lami.

Ushbu taklif etilayotgan uslubiyat orqali korxonalarning samaradorlik darajasi aniqlanib, ular faoliyatiga 
baho beriladi. Bu esa, korxonalarni reyting darajasida guruhlashga asos bo‘lib, shunga muvofiq chora-tadbirlar 
tizimini shakllantirishga imkoniyat yaratadi.

3 Ансофф И. Новая корпоративная стратегия. – СПб.: Питер, 1999. –с.43.
4 Котлер Ф. Маркетинг.Менеджмент Экспресс курс/ Пер.сангл. Д. Раевской./Под ред. С. Г. Божук. 2-е изд. – М.; -СПб; -Н. 

Новгород [и др.]. Питер, 2005. С.67.

2-jadval: Tadbirkorlik subyektlari faoliyatining sifat darajalari*

Tadbirkorlik subyektlari 
faoliyatining foydalilik 
me’yori (foiz hisobida)

Tadbirkorlik subyektlari 
faoliyatining iqtisodiy 
samaradorlik holatlari

Tadbirkorlik subyektlari 
faoliyatining sifat darajalari

Korxonalarning 
sifat belgilari

0-25 Beqaror samarasizlik Iqtisodiy zaif tadbirkorlik faoliyati  

26-50 Xususiy samaradorlik Iqtisodiy yetuk faoliyat 2-darajali

51-75 Jamoaviy samaradorlik Iqtisodiy rivojlangan faoliyat 1-darajali

76-100 Ijtimoiy samaradorlik Istiqbolli faoliyat Oliy darajali

 
Bunday guruhlashni amalga oshirish uchun ushbu formula tadbirkorlik faolligi darajasini aniqlash imkonini 

beradi.

TF = D –
Xdx

D – Xux
× 100%

Bunda:

TF – korxonaning tadbirkorlik faolligi darajasi;

D – korxonaning yillik daromadi;

Xdx – korxonaning doimiy xarajatlari;

Xux – korxonaning o‘zgaruvchan xarajatlari.

Har bir erishilgan darajaning o‘ziga xos bo‘lgan tasniflari mavjud bo‘lib, ular tadbirkorlik faolligini oshirishda 
tahliliy-me’yoriy ko‘rsatkichlar orqali faoliyatning mezoni sifatida baholanadi.

1. 0-25 foiz tadbirkorlik faoliyati qayd etilganda u samarasizlik holatini ifodalaydi. Bunday faoliyat iqtisodiy 
jihatdan zaif ekanligini anglatadi va 1-2 yilda bankrotlik holati bilan yakun topadi. Resurslar isrofgar-
chiligining eng yuqori darajasi bilan xarakterlanadi, bunda tadbirkorlik qobiliyati mavjud emas. Ayni 
paytda buni dastlabki mablag‘ bilan ta’minlanmasdan boshlangan faoliyat, deyish mumkin.

2. Iqtisodiy salmoqli faoliyat natijasida samaradorlik me’yori 26 foizdan 50 foizgacha yetkaziladi. Biroq 
eski usulda samarasiz faoliyat yuritiladi. Korxona egasi mehnat qobiliyatini ro‘yobga chiqarib, o‘z man-
faati doirasida faoliyat olib boradi. Ba’zi jarayonlarda korxona foydasi qilingan xarajatnigina qoplaydi. 
Mulkning shakli o‘zgartirilib, qiymati pasayadi, korxona 3-5 yilga qolmay sinadi.

3. Samaradorlik me’yorining 51-75 foizi miqdoridagi faoliyatda mehnat faoliyati bilan tadbirkorlik faoliyati 
uyg‘unlashadi, faoliyat rivojlanib, ishlab chiqarishning shaxsiy-insoniy omili sifatidagi tadbirkorlik qobili-
yatining shakllanishi va uni “ishchi kuchidan” ajralib ayirboshlash predmetiga aylanishi sodir bo‘ladi. 
Yollanma ishchilar va korxona egasi manfaatini uyg‘unlikda ifodalovchi iqtisodiy rivojlangan faoliyat 
qaror topadi. Berilgan imkoniyatlardan foydalanilib, faoliyat 5–15 yillar samarali davom ettiriladi.

4. 76-100 foiz samaradorlik me’yorini ko‘rsatib turgan ko‘rsatkich istiqbolli faoliyatni ifodalaydi. Ishlab 
chiqarish omillarining bir-biriga ulanishi evaziga xo‘jalik faoliyati yuritiladi va boshqariladi. Tadbirkorlik 
faolligiga faoliyatning dastlabki bosqichlaridayoq erishiladi. Faoliyat natijasidan jamiyat manfaati va xalq 
farovonligi ta’minlanadi. Fondlar qaytimi oshib, rentabellik darajasi ko‘tariladi. Qilingan xarajatlar hiso-
biga foyda ikki hissaga ortadi. Natijada, kam ta’minlangan aholiga ijtimoiy ko‘maklashishga imkoniyat 
yarata oladigan, tadbirkorlik faolligiga erishilgan vaziyat yuzaga keladi. Bu esa korxonada marketing 
strategiyasini puxta ishlab chiqish zaruriyatini yuzaga keltiradi.

Shuningdek, strategik reja qabul qilingan qarorlarni bu qarorlarni hayotga tatbiq etuvchilarga yetkazib ber-
ishi lozim. Bu vazifa kelajakning mavhumligi sababli murakkablashadi. Strategik rejani ishlab chiqish oldindan 
bilish mumkin bo‘lmagan o‘zgarishlarni “rejalashtirish”ni ham o‘z ichiga oladi. Strategik rejaning maqsadi korx-
onaning uzoq muddatli taraqqiyotini ta’minlash maqsadida tanlangan strategiyani aniq va izchil tavsiflab ber-
ishdir. Bu tanlov asta-sekin qarorlar va harakat dasturlariga aylanishi kerak.

STa’kidlash joizki, raqobat kuchli bo‘lgan tadbirkorlik mahsulotlari jahon bozorida o‘zbekistonlik eksportchilar 

katta qiyinchiliklarga duch kelishlari muqarrar. Shu boisdan ular biznes yuritishning zamonaviy usullari bilan 
“qurollangan” bo‘lishlari lozim. Marketing tadqiqotlariga asoslangan strategik marketing aynan shunday usull-
ardan biri hisoblanadi5.

O‘zbekiston iqtisodiyotida bozor o‘zgarishlarining yangi bosqichi tadbirkorlikda, bir tomondan, ularning 
resurslar imkoniyatiga, boshqa tomondan esa, tashqi bozor imkoniyatlari va cheklovlariga moslashtirilgan uzoq 
muddatli marketing strategiyasi ishlab chiqish muammolariga e’tibor kuchaytirilishini talab etadi. Bunday sha-
roitlarda nafaqat marketing usullari va tamoyillaridan, balki strategik marketing ustunliklaridan ham foydalanish 
zarurati yuzaga keladi. Fikrimizcha, strategik marketing hattoki marketing muhitining eng dinamik sur’atdagi 
o‘zgarishlarida ham bu o‘zgarishlar sabablari va xarakterini tushunish, ularning rivojlanish tendensiyalarini 
aniqlash, korxonani rivojlantirishning istiqbolli maqsadlarini tanlash va ularga erishishning samarali strategi-
yalarini aniqlash maqsadida turli bozor vaziyatlari orqali kelajakni aniqlash imkonini beradi. Tadbirkor uchun 
strategik marketingning muhimligi shundan iboratki, u sa’y-harakatlarni birinchi navbatda, strategik qarorlar 
qabul qilish bilan bog‘liq uzoq muddatli eng muhim mo‘ljallarni ishlab chiqishga qaratgan holda muvaffaqiyatga 
erishishning asosiy va uzoq muddatli omillariga alohida e’tibor qaratadi6.

 Shunday ekan, O‘zbekiston korxonalarining aksariyati nafaqat bozorda, balki har bir maqsadli segment-
larda o‘z o‘rnini, ham tovarining, ham o‘zining bozordagi pozitsiyasini aniqlash va eng istiqbolli mahsulotlar 
ishlab chiqarishni yo‘lga qo‘yishga ehtiyoj sezmoqda. Strategik marketing korxonaga aynan shu muammolarni 
hal etishga imkoniyat yaratadi, strategik maqsadlarga erishish uchun bozorda qanday ishlarni amalga oshirish 
zarurligini aniqlab olishga yordam beradi. Strategik tahlil natijasida mahsuloti bilan muayyan potensial seg-
mentni egallash uchun o‘z tovar siyosati, narx siyosati, sotuv siyosati va kommunikatsiya siyosati ko‘rinishidagi 
sa’y-harakatlarini belgilaydi.

X U L O S A
Muvaffaqiyatli faoliyat ko‘rsatayotgan korxonalarning aksariyatida marketing yondashuvi sotuv samarador-

ligini oshirish, resurslardan oqilona foydalanish va foydani ko‘paytirish uchun yo‘naltirilgan yondashuv sifatida 
qo‘llaniladi. Demak, mohiyatan zamonaviy biznes doktrinasiga, uning falsafasiga, korxona va atrof-muhit o‘rta-
sidagi asosiy kommunikativlik vositasiga aylanayotgan marketing O‘zbekiston iqtisodiyotining jahon iqtisodiy-
otiga integratsiyalashuvi sharoitlarida korxonalar uchun o‘ta muhim.

Keyingi yillarda xalqaro bozorda raqobat boshqacha xislatga ega bo‘la boshladi. Marketing tadqiqotlari esa 
mahsulotlarni sotish uchun yangi bozorlar izlab topish vositasiga aylandi. Bu bir qator sabablar bilan izohlanadi. 
Ular orasida quyidagilarni alohida ajratib ko‘rsatish mumkin: fan-texnika taraqqiyotining sezilarli jadallashuvi va 
qimmatlashuvi; raqobat kurashi shakllari murakkablashuvi va ko‘lami kengayishi; tovar assortimentini doimiy 
yangilab borish zarurati va bu bilan bog‘liq holda moliyaviy tavakkalchiliklarning ortishi; tashqi muhitning noan-
iqlik darajasi, demak, muayyan korxona faoliyati tavakkalchiliklarining ham ortishini belgilab beradigan xom 
ashyo va energetika muammolari kuchayishi va h.k.

Yangicha sharoitlarda tadbirkorlikning gullab-yashnashi ko‘p jihatdan nafaqat zamonaviy asosiy texnologi-
yalarning rivojlanish darajasiga, balki marketing samaradorligiga ham bog‘liq. Bu jarayon uchun xos bo‘lgan 
ma’lum bir rivojlanish tendensiyalari qatoriga marketing infratuzilmasi rivojlanish sur’atining yuqoriligi, ya’ni mar-
keting tadqiqotlari bilan shug‘ullanuvchi byuro, reklama agentliklari, o‘quv markazlar va h.k.lar tashkil etilishi; 
axborot texnologiyalaridan foydalanish hisobiga marketingni rejalashtirishning yengillashuvi; bozor kon’yunk-
turasining o‘tkirlashuvi va murakkablashuvi sharoitlarida bozorlarni yanada chuqurroq detallashtirish asosida 
talabni o‘rganish kiritilishi mumkin7.

Shunday qilib, fikrimizcha, strategik marketingning asosiy vazifasi takror ishlab chiqarish jarayonidagi ijti-
moiy shart-sharoitlar, ya’ni alohida bir korxona faoliyati va tashqi muhit o‘rta-sidagi ziddiyatlarni bartaraf qilish 
zaruratidan iborat bo‘lib, bu uning hozirgi rivojlanish bosqichidagi xususiyatlarini ham belgilab beradi. Bozorda 
vaziyatning o‘zgarishi to‘qimachilik korxonalari rahbarlaridan o‘z oldida turgan vazifalarni hal qilishda tizimli 
kompleksli yondashuvni:

● uzoq muddatli tijorat muvaffaqiyatiga yo‘nalganlikni;

● bozorlar va firmalar haqida uzluksiz axborot to‘plash, uni qayta ishlash va tahlil qilishni;

● atrof-muhitga passiv moslashuvga qarshi o‘laroq, unga faol ta’sir ko‘rsatishni;

● ishlab chiqarish, moliya, sotuv va kadrlarni boshqarishda tashabbuskorlik va ijodiy yondashuvni talab 
qiladi.

5 Бекмуродов А.Ш. Маркетинг: основы современного бизнеса. –Т.: Мехнат, 1992. С.54.
6 Голубков Е.П. Маркетинговые исследования: теория, методология и практика. –М.: Флопресс, 2008. С. 14. 
7 О Шонесси Дж. Стратегическое маркетинговое планирование. /Пер. с англ. –СПб.: Питер, 2009. С. 31.

